
Chanson Lai djoue d'ainmaie

Lai djoue d'ainmaie

Tiaind nos étïns afaints, Nos allïns es boquats

En s' teniaint pai lai main De lai sans de Chamsat

Nos aivïns di piaîji D'en tieudre des braissies

Pô allaie bïn çieûri L'âtèe de Sainte Mairie

Dgens de tchie nos, ainmèz-vôs bïn

E fat rébiaie les croûyes maitïns

Djoyeusement l'aiv'ni sôrit;

En sai poûetche è fat saivoi fri !

Se vos airrâtïns de s'ainmaîe,

Djemaîs pus vos n'porïns tchaintaie  (Bis)

Nos sons v'nis aimoireus En s'teniaint pai lai taiye

Nos allïns bïn djoyeux De lai sans de Piertaye

Pô y tieudre des fraises Bïn sevent mâ maivures

Mains nos dous mai Thérèze Oh ! nos étïns chi pures !

Nos vies se sont layies, Lo dûemoine lai vâprêe

De lai sans d'lai Vaitcherie, Nos allïns promenaie

En tieuaint des neûjéyes Pô le soi d'lai Tossaint,

Di temps que chus ènne béye S'aimusïnt nos afaints !

Mïntenaint qu'nôs sons véyes Nos vains dedôs les tyas

Ecoutaie les baboéyes, Ou bïn drie note fonat

Lo pus s'vent nos musans En nos bés djos qu'aint fut

Mains aidé nôs s'ainmans Ç'ât dïnche qu' nos ains vétiu !

